
1. Leikskólinn Brimver -Æskukot  

Heilsuleikskólinn Brimver hóf starfsemi sína 17. mars 1975, en er nú í endurnýjuðu húsnæði 

sem var formlega tekið í notkun 29. ágúst 1999. Nú er Bimver tveggja deilda leikskóli með rými 

fyrir 39 börn. Heilsuleikskólinn Æskukot stendur við Blómsturvelli 5 á Stokkseyri. Hann hóf 

starfsemi sína 11. október 1987. Tuttugu árum síðar var leikskólinn stækkaður og öll aðstaða 

fyrir börn og starfsfólk bætt. Nú er Æskukot tveggja deilda leikskóli með rými fyrir 42 börn 

samtímis. Brimver og Æskukot fengu viðurkenningu sem Heilsuleikskóli þann 10.10.2010. 

Æskukot fékk grænfánann 15.06.2010 og í annað sinn 10.október 2012.  

Haustið 2011 samþykkti fræðslunefnd sveitarfélagsins Árborgar að sameina leikskólana 

Æskukot á Stokkseyri og Brimver á Eyrarbakka undir eina stjórn . Við sameininguna voru lagðar 

niður stöður leikskólastjóra leikskólanna og einn leikskólastjóri ráðinn til þess að stýra nýjum 

sameinuðum leikskóla með starfsstöðvar annars vegar í Brimveri á Eyrarbakka og hins vegar í 

Æskukoti á Stokkseyri. Frá þeim tíma hefur verið unnið að frekari þróun skipulagsins og nú er 

svo komið að leikskólarnir hafa fengið sama deildarnúmer í fjárhagsáætlun og því búið að stíga 

ákveðið skref til frekari sameiningar. Þetta skapar ýmis tækifæri meðal annars með 

sameiginlegum skipulags- og símenntunardögum starfsfólks svo eitthvað sé nefnt. Markmið 

sameiningar Brimvers og Æskukots snéri að mótun leikskólastarfs sem byggir á traustum grunni 

þess faglega starfs sem unnið hefur verið í leikskólunum tveimur til margra ára. Þá er breytingin 

í takt við þær breytingar sem gerðar hafa verið í skipulagi grunnskólans en Barnaskólinn á 

Eyrarbakka og Stokkseyri er einnig með tvær starfsstöðvar undir einni stjórn.  

Skólanámskrá leikskólans Brimvers ɀ Æskukots er hægt að nálgast á heimasíðu leikskólans. 

 

 

http://www.barnaskolinn.is/
http://www.barnaskolinn.is/
http://brimver.arborg.is/

2. Skólanámskrá  Brimvers -Æskukots  

Ný aðalnámskrá var gefin út í maí 2011 og leysir hún af hólmi fyrstu aðalnámskrá leikskóla, sem 

gefin var út í júlí 1999. Fyrri hluti nýrrar aðalnámskrár er sameinginlegur fyrir leik-, grunn og 

framhaldsskóla og seinni hluti hennar fyrir hvert skólastig fyrir sig. Hlutverk skólanámskrár er 

að vera leiðarvísir fyrir allt starf leikskóla til að tryggja jafnrétti allra barna til menntunar og 

uppeldis í leikskólum landsins. 

Megináherslur nýrrar aðalnámskrár leikskóla eru lýðræði, jafnrétti, velferð og samskipti. 

Leikurinn er mikilvægur og nýttur á markvissan og skapandi hátt í samþættu uppeldi og námi 

barna. Námsvið leikskóla og daglegar athafnir skapa heilstæðan ramma um uppeldi og menntun. 

Námsvið leikskóla tengjast grunnþáttum menntunar og skiptast í læsi og samskipti, heilbrigði og 

vellíðan, sjálfbærni og vísindi og sköpun og menningu. 

Skólanámskrá byggir á aðalnámskrá og á að vera sáttmáli um nám í leikskólanum. 

Skólanámskrá á að vera lifandi og í sífelldri endurskoðun og starfsmenn skólans koma að 

endurmati og endurvinnu á nýrri skólanámskrá. Einnig eru foreldrar hvattir til að koma með 

athugasemdir og námskráin er kynnt foreldraráði með reglubundnum hætti. 

3. Leikur og nám  

Leikur er órjúfanlegur þáttur bernskuáranna og þungamiðja leikskólastarfsins. Leikur er 

sjálfsprottinn  og börnum eðlislægur. Þau 

leika sér af fúsum og frjálsum vilja og á 

eigin forsendum. Leikur getur veitt gleði og 

vellíðan en jafnframt falið í sér 

valdabaráttu og átök. 

Leikur er meginnámsleið barna. 

Hann skapar börnum tækifæri til að læra 

og skilja umhverfi sitt, tjá hugmyndir sínar, 

reynslu og tilfinningar og þróa félgasleg 

tengsl við önnur börn. Þegar börn leika sér 

saman mynda þau félagslega hópa og 

skapa eigin menningu. Þau taka þátt í 

lýðræðislegum athöfnum þegar þau setja fram eigin hugmyndir og þurfa jafnframt að skilja 

hlutina frá sjónarmiði annarra. 

Í leik geta börnin unnið með og gert tilraunir með hugmyndir sínar og öðlast nýjan 

skilning og nýja þekkingu. Í leik skapast vettvangur þar sem spurningar vakna og börn leysa 

vandamál sem upp koma á eigin forsendum. Í leik eflast vitrænir og skapandi þættir. Leikurinn 

http://www.menntamalaraduneyti.is/utgefid-efni/namskrar/nr/3952

kallar á fjölbreytta notun tungumálsins, hreyfingu, félgsleg samskipti og tilfinningatengsl. Leikur 

getur virkjað sköpunarkraft barna og löngun þeirra til að læra og afla sér þekkingar. 

Leikur getur verið bæði markmið og leið í leikskólastarfi. Þegar leikur er nýttur sem leið 

eru sett fram ákveðin markmið sem ætlunin er að ná í gegnum leikinn. Námsvið leikskólans 

fléttast inn í leik barna þegar starfsfólk tengir á markvissan hátt markmið þeirra við leik. 

Leikskólakennarinn kynnir börnum nýja möguleika og skapar þannig sameiginlega reynslu sem 

nýtist í leik. Mikilvægt er að vera vakandi fyrir áhuga barna og því sem gerist, spyrja opinna 

spurninga og vinna markvisst með það sem börn eru að fást við og sýna því áhuga. Í leik læra 

börn hvert af öðru en hlutverk hins fullorðna í leik barna er engu síður mikilvægt og margþætt 

Hlutverk leikskólakennara er að styðja við nám barna í gegnum leik á margvíslegan hátt, 

m.a. með því að : 

¶ skapa fjölbreytilegt leikumhverfi og veita aðgengi að leikefni sem hvetur börn til að 
rannsaka, finna lausnir og skapa 

¶ gefa leik nægan og samfelldan tíma 
¶ gefa leik nægilegt rými svo að börnin hafi svigrúm til að hreyfa sig og til að þróa leik og 

dýpka 
¶ styðja við sjálfsprottnar athafnir og áhuga 
¶ eiga samskipti við börn og mynda tengsl við þau í gegnum leik 
¶ vera vakandi fyrir þeim tækifærum sem upp koma í leik og nota þau til að kveikja áhuga 

barna og styðja við nám þeirra 
¶ styðja við og efla jákvæð samskipti í leik 
¶ sjá til þess að öll börn hafi tækifæri til þáttt öku í leik úti og inni 

 

 

4. Leiðarljós leikskólans  

Leikskólinn er skilgreindur sem fyrsta skólastigið og leikskólaaldurinn er mikilvægur tími fyrir 

nám og þroska barna. Þegar leikskólabarnið hefur leikskólagöngu sína er það að stíga sín fyrstu 

skref í félagslegu umhverfi. Brimver-Æskukot er lýðræðislegur leikskóli og lærdómssamfélag þar 

sem starfsfólk, foreldrar og börn eru virkir þátttakendur og hafa áhrif á ákvarðanir um málefni 

leikskólans.  

Markmiðið er að fylgjast með og efla alhliða þroska allra barna, veita þeim hvetjandi 

uppeldisumhverfi og stuðla að öryggi þeirra og vellíðan. Leggja skal áherslu á styrkleika barna 

og hæfni og þörf þeirra fyrir vernd og leiðsögn fullorðinna. Leikskólum ber að sinna 

forvarnarstarfi með því að stuðla markvisst að velferð barna og farsælli skólagöngu þeirra. 

Starfsfólk leikskóla skal grípa til viðeigandi ráðstafana ef þörf krefur þannig að öll börn fái sem 

best notið sín miðað við þroska og þarfir hvers og eins.  

Í Brimveri -Æskukoti mynda hugtökin uppeldi, umönnun og menntun eina heild. Börnum 

er sýnd virðing og umhyggja og þau fá hvatningu og 

viðfangsefni við hæfi. Litið er á þau sem fullgilda 

þátttakendur í samfélagi leikskólans.  

Vinátta , gleði , heilbrigði  og sköpun  eru 

leiðarljós Brimvers-Æskukots í starfi með börnum 

og eiga einnig að vísa leikskólanum veginn í mótun 

leikskólastarfsins.  

5. Námsumhverfi  

Húsnæði og búnaður leikskóla, leikvöllur og 

nærumhverfi mynda námsumhverfi í leikskóla því leikskólabörn læra bæði úti og inni. Skipulag, 

hönnun og nýting námsumhverfis endurspeglar þau viðhorf og gildi sem liggja að baki 

leikskólastarfinu. Umhverfið er jafnframt mikilvægur áhrifaþáttur í námi barna og þarf hönnun 

þess, nýting og skipulag að taka mið af reynslu, áhuga og þroska ólíkra barna. 

Þegar námsumhverfi leikskóla innan- og utandyra er skipulagt þarf að hafa í huga 

markmið leikskólastarfsins, notagildi og fagurfræðilega þætti. Umhverfið þarf að vera öruggt, 

heilsusamlegt og jafnframt hvetjandi og aðlaðandi. Leggja skal alúð í skipulag og hönnun 

umhverfis þar sem verk barna njóta sín. 

Námsumhverfi leikskóla þarf að henta fjölbreyttum hópi barna og starfsfólks. Það þarf að 

geta tekið breytingum og þróast með tilliti til þarfa og áhuga þeirra sem þar dvelja. Börn og 

foreldrar eiga að fá tækifæri til að hafa áhrif á skipulagningu námsumhverfis í samráði við 

starfsfólk leikskóla. 

Húsnæði þarf að vera skipulagt þannig að það stuðli að samskiptum milli barna, milli 

starfsfólks og barna og milli starfsfólks og foreldra. Skipuleggja þarf svæði þar sem leikur og nám 

fer fram í litlum hópum, rými þar sem börn geta verið í ró og næði. Svæði þar sem börn geta 

leikið í stærri hópum og rými þar sem svigrúm er fyrir fjölbreytta hreyfingu. Umhverfi leikskóla 

þarf að vera sveigjanlegt þannig að börn geti nýtt það á ýmsa vegu og farið frjálst frá einum stað 

til  annars, fengið hugmyndir og nýtt efnivið sem þar er að finna. 

Efniviður leikskóla á að vera margbreytilegur og höfða til ólíkra barna á ólíkum aldri. 

Mikilvægt er að endurmeta og þróa leikefni reglulega. Leikefni þarf að vera hvetjandi og höfða til 

mismunandi skynjunar og örva börnin til rannsókna og kannana. Mikilvægt er að börn geti notað 

leikefni á fjölbreyttan hátt og byggt á reynslu sinni. Leikefni þarf að vera aðgengilegt börnum. 

Rými og efniviður þarf að vekja forvitni barna og ýta undir ímyndunarafl þeirra, sköpunarkraft 

og tjáningu þannig að hugmyndir þeirra njóta sín. 

Leikskólalóð er mikilvægt námsrými sem á að hvetja börn til leiks, til að rannsaka, hreyfa sig og 

tjá sig á mismunandi vegu. Til að svo megi vera þarf að huga að fjölbreytileika, m.a. í landslagi, 

jarðvegi, gróðri og þeim efnivið sem 

börnin hafa aðgang að. 

Nærumhverfi Brimvers-

Æskukots er margbreytilegt og 

náttúran býður upp á fjölbreyttan 

efnivið og margvísleg tækifæri til 

rannsókna og uppgötvana. Manngert 

umhverfi í nágrenni leikskóla er einnig 

mikilvægt námsumhverfi sem börn 

þurfa að fá tækifæri til að kynnast og 

læra af.  

6. Grunnþættir   menntunar  

Grunnþættir  menntunar eru læsi, sjálfbærni, heilbrigði og velferð, lýðræði og mannréttindi, 

jafnrétti og sköpun. 

¶ Læsi: talað mál og ritað, samræður, málörvun, læsi í umhverfi og samskipti. 
¶ Sjálfbærni:  umgengni, virðing fyrir umhverfinu, skilja samhengi hluta, bera ábyrgð á 

eigin lífi og heilbrigði. 
¶ Lýðræði og mannréttindi:  tryggja jafnan rétt, hafa áhrif og val, rökræður og gagnrýni, 

taka afstöðu, virkni og þátttaka, félagsleg hæfni, umburðarlyndi og samkennd 
¶ Jafnrétti:  allir fái að njóta sín, jafna aðstöðu allra. 
¶ Heilbrigði og velferð : andleg og líkamleg heilsa barna, hvíld, næring, umhyggja, 

vellíðan, hreinlæti, útivera, hreyfing, jákvæð sjálfsmynd. 
¶ Sköpun:  listsköpun, prófa fjölbreytttan efnivið, fá útrás og prófa eitthvað nýtt, leikurinn, 

leikrán tjáning, söngur, tónlist, dans. 

Þegar skólastarf er metið á að skoða hvernig grunnþættirnir setja mark sitt á kennslu, 

leik og nám og skólastarfið í heild. 

Grunnþættirnir fléttast inn í aðalnámskrár á öllum skólastigum og eiga að endurspeglast 

í öllu námi sem fer fram í skólum. Leikskólum ber að flétta þá inn í áherslur í daglegu starfi 

barnanna þannig að það taki mið af þroska þeirra og getu. 

¶ Efnisval og inntak kennslu, leiks og náms skal mótast af grunnþáttunum. 
¶ Starfshættir og aðferðir sem börn og ungmenni læra eru undir áhrifum hugmynda sem 

fram koma í umfjöllun um grunnþættina. 
¶ Vinnubrögð kennara og annarra sem starfa í skólum eiga að mótast af grunnþáttunum 

þannig að stuðlað sé að sjálfstæði, frumkvæði og þróun í skólastarfi. 
¶ Þegar skólastarf er metið þarf að skoða hvort og hvernig grunnþættirnir hafi sett mark 

sitt á kennslu, leik og nám og skólastarfið í heild. 

7. Hugmyndafr æði og uppeldissýn í Brimveri -Æskukoti  

Leikskólastarf og leikskólanám byggir oftast á sérstakri hugmyndafræðin sem er sótt í kenningar 

og rannsóknir hinna ýmsu fræðimanna um það hvernig börn læra og þroskast. Í leikskólanum 

Brimveri-Æskukoti byggir leikskólastarfið á hugmyndafræði Heilsustefnunnar og Grænfánans. 

7.1  Heilsustefnan  

Unnur Stefánsdóttir leikskólastjóri í Heilsuleikskólanum Urðarhóli í Kópavogi hafði frumkvæði 

að mótun heilsustefnu fyrir leikskóla. Markmið stefnunnar er að auka gleði og vellíðan barnanna 

með áherslu á næringu, hreyfingu og listsköpun í leik. 

Hugmyndafræðin er sú að ef barn fær holla næringu og mikla hreyfingu, þá sprettur fram 

þörf til að skapa. Urðarhóll sem áður hét Skólatröð var vígður sem fyrsti Heilsuleikskólinn á 

Íslandi 1. september 1996. Síðar tóku fleiri leikskólar upp heilsustefnuna og í nóvember 2005 

Sköpun 
Heilbrigði 
Velferð 

Sjálfbærni 
Lýðræði 
Velferð 

Læsi 

Jafnrétti 

Skólabragur 

gildi - viðhorf 

http://heilsustefnan.is/heilsuleikskolar/heilsuleikskolar-a-islandi/
http://landvernd.is/graenfaninn

voru stofnuð Samtök Heilsuleikskóla. Fyrsti formaður samtakanna var Unnur Stefánsdóttir. Í júní 

2010 voru 14 leikskólar í landinu viðurkenndir Heilsuleikskólar.  

Kennarar Urðarhóls sömdu og gáfu út Heilsubók barnsins og Guðlaug Sjöfn Jónsdóttir 

leikskólakennari hannaði merki Heilsuleikskóla. Fáni með heilsumerkinu er sú viðurkenning 

sem leikskólarnir fá afhentan ásamt viðurkenningarskjali, þegar þeir hafa uppfyllt þau skilyrði 

sem Heilsuleikskóla ber að gera. Merki Heilsuleikskólans táknar ȵHeildin samofin þar sem barnið 

er í miðjunni umvafið áhersluþáttum heilsustefnunnar og leikskólaumhverfinu, sem vinna 

saman að því að þroska barniðȰ. 

Heilsuefling í skólum byrjaði 1994 sem samstarfsverkefni Heilbrigðisráðuneytisins og 

Landlæknisembættisins við skóla á öllum skólastigum. Evrópuverkefni heilsuskóla hófst 1999 og 

lauk 2002 og voru fjórir skólar og Heilsugæslan í Kópavogi þátttakendur, þar á meðal 

Heilsuleikskólinn Skólatröð. Afrakstur Evrópuverkefnisins var viðmið fyrir leik-, grunn- og 

framhaldsskóla þar sem fram koma markmið heilsueflingar í skólum og þau grundvallarviðmið 

sem heilsuskólar eiga að starfa út frá. Á fyrsta aðalfundi Samtaka Heilsuleikskóla árið 2006 var 

samþykkt að endurskoða viðmið fyrir 

leikskóla og á aðalfundi árið 2007 í Grindavík 

voru samþykkt ný viðmið og hafa þeir 

leikskólar sem hyggjast vinna eftir 

heilsustefnunni tekið mið að þeim í sinni 

undirbúningsvinnu. Endurbætt viðmið litu 

dagsins ljós á 5 ára afmæli Samtaka 

Heilsuleikskóla 4. nóvember 2010. 

Frá því að leikskóli hefur sótt um að 

verða Heilsuleikskóli og þar til hann hefur 

fengið vígslu fær hann vinnuheitið Leikskóli á 

heilsubraut. Skólinn getur fengið aukaaðild að Samtökum Heilsuleikskóla þegar hann hefur 

fengið vinnuheitið Leikskóli á heilsubraut og þar til hann fær vígslu sem Heilsuleikskóli. Þetta 

tímabil getur þó í hæsta lagi varað í þrjú ár. Leikskólinn fær fulla aðild að Samtökum 

Heilsuleikskóla þegar vígsla hefur farið fram. 

Leikskólinn þarf að vinna þannig að öllum markmiðunum heilsustefnunnar sé náð. 

Heildarsýn skólans þarf að miðast við heilsueflingu í hvívetna. Kennarar í Heilsuleikskóla verða 

að gera sér grein fyrir mikilvægi uppeldishlutverksins og tileinka sér jákvætt viðhorf gagnvart 

heilbrigðum lífsstíl. 

Heilsubók barnsins er gæðamatskvarði Heilsuleikskóla og stuðlar að því að 

Heilsuleikskólar nái settum markmiðum. Hún hefur að geyma útfærð skráningablöð varðandi 

þroska og ýmsar upplýsingar um barnið. Skráningin gerir kennurum kleift að fylgjast með 

þroskaframvindu barnsins og er einnig tæki til að upplýsa foreldra um stöðu þess í 

leikskólanum. Skráð er m.a. heilsufar, hæð og þyngd, næring og sjálfhjálp, lífsleikni, hreyfing og 

listsköpun. Skráningin skal fara fram tvisvar á ári, haust og vor og foreldrum boðið í viðtal í 

kjölfarið. 

Í Heilsuleikskólunum Brimveri  ɀ Æskukoti fer fram markviss íþrótta- og jógakennsla í 

umsjá Tinnu Bjargar Kristinsdóttur íþróttakennara. Börnin stunda hreyfinguna í aldursskiptum 

hópum og fer kennslan fram tvisvar í viku á báðum stöðum auk annars hvers föstudags. Þetta 

fyrirkomulag hófst haustið 2013 og hefur gengið afskaplega vel. Börnin eru áhugasöm og dugleg 

í tímum sem skilar sér í stöðugum framförum og jákvæðu andrúmslofti. Börnin hafa tekið 

auknum framförum þegar kemur að jafnvægi, liðleika og styrk, og má með sanni segja að þau séu 

orðnir algjörir jógasnillingar . Einnig hefur  andleg líðan og hugarfar breyst til hins betra og læra 

börnin að lifa í ró, sátt og samlyndi.  

7.2 Grænfáninn 

Skólar á grænni grein er alþjóðlegt verkefni til að auka umhverfismennt og styrkja 

umhverfisstefnu í skólum. Þeir skólar sem vilja komast á græna grein í umhverfismálum leitast 

við að stíga skrefin sjö. Þegar því marki er náð fá skólarnir leyfi til að flagga Grænfánanum næstu 

tvö ár en sú viðurkenning fæst endurnýjuð ef skólarnir halda áfram góðu starfi. Grænfáninn er 

umhverfismerki sem nýtur virðingar víða í Evrópu sem tákn um árangursríka fræðslu og 

umhverfisstefnu í skólum. Skrefin sjö eru ákveðin 

verkefni sem efla vitund nemenda, kennara og 

annarra starfsmanna skólans um umhverfismál. 

Verkefnin eru bæði til kennslu í bekk og til að bæta 

daglegan rekstur skóla. Þau auka þekkingu 

nemenda og skólafólks og styrkja grunn að því að 

tekin sé ábyrg afstaða og innleiddar raunhæfar 

aðgerðir í umhverfismálum skóla. Jafnframt sýnir 

reynslan í Evrópu að skólar sem taka þátt í 

verkefninu geta sparað talsvert í rekstri. 

7.3 Umhverfissáttmáli Æskukots  

Umhverfisstefna Brimvers-Æskukots hefur það að markmiði að börn og starfsfólk læri að vernda 

og bera virðingu fyrir náttúrunni og umhverfinu. Með umhverfismennt viljum við hugsa vel um 

náttúru okkar, ganga vel um leikskólann, fara vel með efnivið, nýta það sem við getum og skila 

öðru í endurvinnslu. Við viljum læra um náttúru og umhverfi og hafa jákvæð áhrif á aðra. Á 

þennan hátt getum við haft áhrif á að þeir sem á eftir okkur koma, njóti þess í leik og starfi sem 

ÊĘÒłÉÎ ÈÅÆÕÒ ÕÐÐ Ü Áł ÂÊĕłÁȢ ÀÁÒ ÓÅÍ ÖÉł ÅÒÕÍ ÍÉÎÎÕÇ ŃÅÓÓ Áł ȵ6Éł ÆÅÎÇÕÍ ÊĘÒłÉÎÁ ÅËËÉ þ ÁÒÆ ÆÒÜ 

forfeðrum okkar við höfum hana að láni frá börnum oËËÁÒȰȢ 

 

Göngum vel um náttúruna 
virðum bæði tré og runna 
svo dýr og börn á jörðinni 

geti lengi leikið sér. 
 

Texti: Ásgerður Tinna Jónsdóttir 
 

8. Lýðræði og jafnrétti í leikskólastarfi  

Í leikskólanum Brimveri ɀ Æskukoti er lögð áhersla á gildi og starfshætti sem styðja lýðræðislega 

samvinnu og skapar samfélag , þar sem leitað er eftir röddum sem flestra. Þessi áhersla nær til 

barnanna, foreldra og starfsmanna þ.e. samfélagsins sem starfar saman í leikskólanum.  

Lýðræði: Felur í sér að einstaklingarnir taka afstöðu til siðferðilegra álitamála og virkan þátt 

í mótun samfélagsins. Forsenda lýðræðis er samábyrgð, meðvitund og virkni borgaranna sem 

gerir þá færa um að taka þátt í að móta samfélagið sitt og hafa áhrif nær og fjær. Viðhorf, 

gildismat og siðferði eru ríkir þættir í lýðræðismenntun, jafnframt því sem þau atriði fléttast 

saman við aðra grunnþætti menntunar. Umhyggja fyrir fólki, dýrum og umhverfi er einnig hluti 

lýðræðismenntunar og á heima í öllum námsgreinum. Nám í lýðræði og mannréttindum gerir 

ráð fyrir samstarfi út fyrir veggi skóla jafnt sem innan þeirra, að leikskólinn geti þannig tekið 

þátt í að skapa samábyrgð og sjálfbært samfélag.  

Jafnrétti:  Felur í sér jafnréttismenntun sem á að skapa tækifæri fyrir alla til að þroskast á 

eigin forsendum, rækta hæfileika sína og lifa ábyrgu lífi í frjálsu samfélagi í anda skilnings, friðar, 

umburðarlyndis, víðsýnis og jafnréttis. 

9. Námsvið 

Börn læra í leik og daglegu starfi í leikskólanum, inna dyra sem utan. Þau læra í samvinnu við 

önnur börn og þegar þau fá stuðning og hvatningu frá hinum fullorðnu. Námsvið Brimvers-

Æskukots eru samþætt og samofinn öllu starfi leikskólans og taka þau mið af sex grunnþáttum 

menntunar. Þau byggjast á skapandi og gagnrýnni hugsun og tengjast leik og daglegum 

athöfnum í leikskólum. 

Námsvið leikskólans, samkvæmt aðalnámskrá leikskóla, eru: læsi og samskipti, heilbrigði 

og vellíðan, sjálfbærni og vísindi, sköpun og menning. Námsvið leikskólans eiga að: 

¶ vera hluti af leik barna 

¶ vera samþætt daglegu starfi í leikskóla 
¶ vera heildstæð og byggjast á reynslu barna 
¶ byggjast á áhuga barna og hugmyndum 
¶ taka mið af félags- og tilfinningalegum þáttum náms 
¶ vera skipulögð í samvinnu starfsfólks, foreldra og barna 
¶ hvetja til samvinnu og samstarfs 
¶ stuðla að sjálfstæði og frumkvæði 
¶ hvetja til ímyndunar og sköpunar 
¶ vekja forvitni og hvetja til rannsókna og kannana 
¶ vera ánægjuleg og stuðla að vellíðan barna 
¶ efla áhuga barna á námi og hvetja þau til að læra og auka þekkingu sína, leikni og hæfni 
¶ stuðla að sterkri sjálfsmynd og sjálfþekkingu 
¶ stuðla að uppbyggilegum samskipum, vináttu og gleði 

  

9.1. Læsi og samskipti  

Börn eru félagsverur sem hafa ríka þörf fyrir samskipti við aðra. Þau hafa m.a. þörf fyrir að 

spyrja spurninga, skiptast á skoðunum og ræða 

hugmyndir sínar, tilfinningar og líðan. Börn 

nota ýmsar leiðir til að tjá sig og eiga samskipti 

við aðra. Auk tungumálsins nota þau til dæmis 

ýmiss konar hljóð, snertingu, látbragð og 

leikræna tjáningu, tónlist, myndmál og dans. Í 

gefandi samskiptum og leik eykst félagsfærni 

og sjálfsmynd styrkist. Læsi í víðum skilningi 

þess orðs er mikilvægur þáttur samskipta. Læsi 

í leikskóla felur í sér þekkingu, leikni og hæfni 

barna til að lesa í umhverfi sitt og tjá upplifun 

sína, tilfinningar og skoðanir á fjölbreyttan hátt. 

Það er hverjum einstaklingi nauðsynlegt að vera læs og að geta lesið, sér til fróðleiks og 

ánægju. En læsi er svo miklu meira en það. Læsi þarf að hugsa í víðara samhengi. Við erum alltaf 

að lesa, við lesum í umhverfi okkar og upplifunin er ákveðið læsi. Upplifun fólks er mjög misjöfn í 

raun á öllu sem fyrir augu og eyru ber og allt er þetta læsi. Við upplifum t.d. ljósmyndir, málverk, 

leiksýningar, upplestra, kvikmyndir o.s. frv. á ólíkan hátt vegna þess að læsið, upplifunin er svo 

fjölbreytt. 

Í nútíma þjóðfélagi er stafræn tækni allsráðandi, ekki eingöngu sem öflug ritvinnslu- eða 

reiknings verkfæri heldur tækifæri sem má nota til fjölþættrar merkingarsköpunar t.d. með 

notkunar myndmáls. Í Brimveri -Æskukoti er bæði ritmál og myndmál mjög sýnilegt. Börnin sjá 

nöfnin og stafina sína víða eins og á stólnum sínum, á skúffunni sinni, á hólfinu í fataklefanum. 

Börnin eru fljót að þekkja sín tákn og sínar myndir þar sem slíkt er notað og eru þær myndir 

teknar úr Tákn með tali og er æskilegt að táknin og myndirnar séu staðsettar á sömu stöðum og 

nöfnin þeirra eru. Þó að verkfærum sem nota má í skólastarfi hafi fjölgað, dregur það þó engan 

veginn úr mikilvægi ritunar og lesturs í hefðbundnum skilningi.  

Meginmarkmið læsis er: 

¶ að nemendur séu virkir þátttakendur í að umskapa og umskrifa með sinni eigin 
upplifun 

¶ að bregðast við því sem þeir lesa á persónulegan og skapandi hátt 
¶ lesa með hjálp þeirra miðla og tækni sem völ er á 

9.2. Heilbrigði og vellíðan  

Heilbrigði byggist á félagslegri, andlegri og líkamlegri vellíðan. Í Brimveri-Æskukoti læra börnin 

að tileinka sér heilbrigða lífshætti, hollt mataræði, hvíld, hreinlæti og hreyfingu. Heilbrigt líferni 

stuðlar að almennri vellíðan barnanna og styrkir sjálfsmynd þeirra. Markmiðið er að efla 

hreyfiþoska sem undirstöðu líkamsvitundar og stuðla þannig að vellíðan, gleði, samkennd og 

félgasþroska. Börnin fá tækifæri til að hreyfa sig frjálst jafnframt því að taka þátt í skiplagðri 

hreyfingu. Umhyggja skipar stóran sess í starfi 

leikskólanna og er mikilvægt að starfsfólk myndi góð 

og náin tengsl við börnin. 

Líðan barns hefur áhrif á sjálfsmynd þess, 

t.a.m. hvort það hefur trú á eigin hæfni, er áhugasamt 

og sýnir vilja og getu til að takast á við mismunandi 

viðfangsefni. Daglegar athafnir í leikskóla eiga að 

stuðla að líkamlegri og andlegri vellíðan barna og 

góðri heilsu.  

Í aðalnámskrá leikskóla kemur fram að leikskólum beri að stuðla að heilbrigði og vellíðan 

barna með því að leggja áherlsu á: 

¶ umhyggju 
¶ persónulega umhirðu 
¶ holla næringu 
¶ fjölbreyt ta hreyfingu 
¶ ögrandi og krefjandi útivist 
¶ slökun og hvíld 
¶ tilfinningalegt jafnvægi 
¶ jákvæð samskipti 
¶ félgasleg tengsl 

9.3. Sjálfbærni og vísindi  

Frá fyrstu stundu beita börn ýmsum aðferðum við að kanna og reyna að skilja umhverfi sitt. Þau 

horfa, hlusta, snerta, bragða, handleika, flokka, bera saman, rannsaka og draga ályktanir. Ung 

börn læra í gagnvirkum samskiptum við umhverfi sitt. Byggja þarf á reynslu barna af umhverfinu 

og skapa aðstæður fyrir nýja merkingarbæra reynslu. Leggja skal áherslu á samhengi þeirra 

http://www.tmt.is/

viðfangsefna sem unnið er með svo sem náttúru og samfélaga, mismunandi náttúrufyribæri, 

vísindi og tækni. 

Hlutverk leikskóla er að styðja við fróðleiksþorsta barna með því að fylgjast með og 

hlusta eftir því hvað börnin eru að fást við og reyna að átta sig á hvernig þau hugsa og skilja 

hlutina. Út frá því er þeim kynntur nýr efniviður og hugmyndir. Þau eru spurð spurninga sem 

m.a. er ætlað að vekja þau til umhusunar um sjálfbærni og sjálfbæra þróun. 

Börn kanna og ræða samhengi fyrirbæra í umhverfi sínu. Ýta þarf undir forvitni, 

ígrundun og vangaveltur barna og hvetja þau til að spyrja spurninga og leita mismunandi lausna. 

Jafnramt ber að ýta undir vísindalega hugsun og aðstoða börn við að sjá tengsl, orsök og 

afleiðingu og styrkja skilning þeirra á hugmyndum og hugtökum. Mikilvægt er að kenna börnum 

að bera vriðingu fyrir umhverfi sínu og náttúru og skapa þeim tækifæri til að upplifa og njóta. 

Í aðalnámskrá leikskóla kemur fram að skapa skuli aðstæður í leikskólum svo börn fái tækfæri til 

að vinna með og velta vöngum yfir: 

¶ umgengni sinni og virðingu fyrir náttúrulegu og manngerðu umhverfi 
¶ hvernig vistspor þeirra og nærsamfélgs geta stuðlað og sjálfbærri þróun 
¶ hringrásum og fyrirbærum í náttúrunni  
¶ margvíslegum auðlindum náttúrunnar 
¶ nýtingu náttúrunnar  
¶ upplýsingamiðlum, framsetningu og gildi upplýsinga 
¶ stærðfræðilegum viðgangsefnum, s.s. tölum, táknum og mynstrum 
¶ lífverum í umhverfinu og lífsháttum þeirra 
¶ eðli ýmissa krafta og birtingarmyndum þeirra í umhverfinu 
¶ eiginleikum ýmissa efna og hluta 
¶ möguleikum og takmörkunum tækninnar 
¶ rými, fjarlægðum og áttum 

 

 
 

9.4. Sköpun og menning 

Í leikskólastarfi er sköpun mikilvægur þáttur í námi og þoska barnanna Sköpun er ferli sem 

byggist á ímyndunaraflinu og niðurstaðan er í senn frumleg og hefur gildi. Börnin eru skapandi í 

eðli sínu og við verðum að hlúa að þeirri gleði, tjáningu og könnun sem á sér stað þegar 

ímyndunaraflið og forvitnin fær að njóta sín. Í 

Brimveri -Æskukoti læra börnin að skilja umhverfið 

sitt, hlusta, skoða og muna, þau kanna og skapa á 

sínum forsendum. Markmið er sköpun er: 

¶ að efla félagsþroska, fagurþroska, líkams- og 
hreyfiþroska, úthald og einbeitingu 

¶ elfa sköpunargleði hjá börnunum 
¶ að börnin fái að kynnast fjölbreytileika 

sköpunar 
¶ að börnin fái að njóta sín á sínum forsendum 
¶ að börnin fái að vinna með fjölbreytilegan efnivið 
¶ að börnin fái að kynnast sköpun náttúrunnar (nýtingu)  
¶ að börnin þroski með sér sjálfstraust 

Leiðirnar að þessu eru: 

¶ nota náttúruna, skoða og nýta efnivið úr umhverfinu t.d. fjöru 
¶ að börnin fái að kynnast fegurð listabókmennta 
¶ hlusta á tónlist 
¶ þemavinna 
¶ fá börnin til að tjá sig um listsköpun sína 
¶ börnin setji upp leiksýningar 

Ávinningur er: 

¶ uppekin börn sem eru full af sköpunargleði og sjálfsöryggi 

10. Mat á námi og velferð barna  
Mat á skólastarfi hefur þann tilgang að tryggja að réttindi leikskólabarna séu virt og að þau fái 

menntun og þá þjónustu sem þeim ber, samkvæmt lögum um leikskóla. Mat á leikskólastarfi 

skiptist í annars vegar innra mat, sem er framkvæmt innan leikskólans af starfsfólki, foreldrum 

og börnum. Hins vegar er það ytra mat sem utanaðkomandi aðili vinnur á vegum sveitarfélags, 

ráðuneytis mennta- og menningarmála eða annarra aðila. 

Mat á námi, þroska og velferð barna felur í sér að safnað er upplýsingum um það sem 

börnin eru að fást við og hafa áhuga á. Í Brimveri-Æskukoti er stuðst við Heilsubók barnsins sem 

matstæki. Hvert barn á sína heilsubók þar sem skráðar eru inn upplýsingar og færni barnsins. 

Hæð, þyngd, lífsleikni, næring, svefn, hreyfigeta, og listsköpun. Skráningar í heilsubókina fara 

fram tvisvar á ári. Að hausti og að vori af leikskólakennurum í samráði við hópstjóra barnsins. 

Foreldrar eru boðaðir í viðtal í kjölfar skráningarinnar. Þannig fá þeir tækifæri til að fylgjast með 

námi og þroska barnsins og stöðu þess í barnahópnum. Í Heilsubók barnsins eru staðlaðar 

aldursmiðaðar spurningar varðandi þá þætti sem verið er að skoða. Heilsubókin er leiðarvísir í 

leikskólastarfinu og eitt aðal matstæki leikskólastarfsins í Brimveri-Æskukoti. 

10.1 Önnur matstæki  

TRAS-skráningarlistinn er matstæki þar sem starfsfólki gefst færi á að fá yfirsýn yfir 

málþroskaferli allra barna á hverri deild. Með TRAS skráningu fást upplýsingar um hvernig 

málfærnin þróast hjá barni. TRAS listinn skoðar samleik, tjáskipti/samskipti, 

athygli/einbeitingu, málski lning, málvitund, framburð, orðaforða og setningamyndun. HLJÓM 2- 

er próf í leikjaformi sem kannar hljóðkerfisvitund elstu barnanna í leikskólanum. Það er 

greiningartæki sem hugsað er til notkunar fyrir leikskólakennara eða annað sérhæft starfsfólk 

sem vinnur með elstu börnum leikskólans. Því er ætlað að styrkja þessa fagaðila í því að finna 

sem fyrst þau börn sem hugsanlega eru í áhættuhóp fyrir lestrarörðugleika síðar í grunnskóla.  

 

11. Foreldrasamstarf  

Gott samstarf við foreldra er afar mikilvægt, því nauðsynlegt er fyrir barnið að starfið á 

leikskólanum sé í samræmi við heimili barnsins. Þannig verður öryggiskennd barnsins meiri og 

hámarks árangur næst frekar við eflingu alhliða þroska þess. Foreldum er boðið að koma í viðtal 

tvisvar á ári og oftar sé þess óskað. Eins geta þeir hringt og talað við 

leikskólastjóra/deildarstjóra  á viðtalstíma þeirra. Einn almennur foreldrafundur er einnig 

haldinn árlega, þar sem vetrarstarfið er kynnt. 

Helstu markmið og áherslur Brimvers-Æskukots eru: 

¶ huga að velferð barnanna og hafa hana að leiðarljósi 
¶ að upplýsingaflæði milli heimila og skóla sé gott 
¶ að skapa traust milli foreldra og skóla 
¶ að foreldrar fái að fylgjast með starfi skólans 
¶ stuðla að góðum samskiptum við foreldra í daglegu starfi 

Við leikskólann starfar sjálfstætt foreldrafélag í báðum starfstöðum. það býður 

leikskólanum upp á óvæntar uppákomur, svo sem leikrit, í sveitaferð eða eitthvað annað. 

Foreldrafélagið sér um að skipuleggja og halda kökubasar, flóamarkað og fleira til þess að 

fjármagna uppákomurnar. Sameiginlegt foreldraráð frá báðum starfstöðvum er við leikskólann, 

kosnir eru tveir fulltrúar frá  hvorri starfstöð til að sitja í stjórn. Sú kosning fer fram á 

foreldrafundi á haustin. Foreldrar barna í Brimveri-Æskukoti eru ávallt velkomnir í heimsókn i 

leikskólann. 

12. Tengsl við grunnskóla  ɀ Brúum bilið  

Leikskólinn Brimver-Æskukot hefur verið í samstarfi við Barnaskólann á Eyrarbakka og 

Stokkseyri. Verkefnið hefur fengið nafnið Brúum bilið. Samstarfið byggist á gagnkvæmum 

heimsóknum barna í fyrsta bekk grunnskólans í leikskólann og elstu barna leikskólans í 

grunnskólann. Hvert barn fer þrisvar sinnum yfir veturinn í skólaheimsókn auk þriggja daga 

vorskóla í maí.  

Markmið samstarfsins er:  

¶ að skapa samfellu í námi barnanna 
¶ stuðla að vellíðan og öryggi þeirra þegar þau flytjast á milli skólastiga 
¶ stuðla að því að reynsla og nám barna á fyrri skólastigum nýtist þeim á næsta skólastigi 
¶ að byggja upp gagnkvæma þekkingu og skilning á 

starfi kennara á hvoru skólastigi 
 

Umhverfi og starfshættir skólastiganna eru ólíkir og 

því mikilvægt að undirbúa börnin eins vel og hægt er. 

Reynslan hefur sýnt að góð samvinna og tengsl skólastiga 

veita börnunum öryggi á þessum tímamótum og því er 

lögð áhersla á að efla samstarf skólastiganna. 

12.1 Barnabær  

Á hverju vori leggur Barnaskólinn á Eyrarbakka og 

Stokkseyri niður hefðbundin störf síðustu vikuna á 

skólaárinu og við tekur þemaverkefni sem ber heitið Barnabær. Þá eru fjölmargar vinnustöðvar 

settar á fót bæði af foreldrum, kennurum og öðrum velunnurum skólans. Vinnustöðvarnar eru 

með fjölbreyttu sniði svo að allir eiga að finna eitthvað við sitt hæfi. Á fjórða degi er haldin 

bæjarhátíð sem allir taka þátt í. Árið 2013 var elsti árgangur leikskólabarna á Eyrarbakka og 

Stokkseyri í fyrsta skipti boðin þátttaka í Barnabæ. Samstarfið gekk vonum framar og var því 

leikurinn endurtekinn að ári. Vorið 2014 settu börnin á fót vísindastarfsstöð þar sem þau réðu til 

sín nokkra eldri skólanemendur til vinnu. Leikskólabörnin nutu sín sannarlega þessa daga í 

skólanum, kynntust fullt af skólakrökkum og starfsmönnum skólans, auk þess sem þau lærðu 

bæði skólareglurnar og að rata um skólann. Ekki síst lærðu þau að vinna saman að því að gera 

starfstöðina sína sem besta fyrir barnabæjarhátíðina.  

13. Starfsáætlun  

Í starfsáætlun Brimvers ɀ Æskukots er fjallað um árlega starfsemi leikskólans, birt skóladagatal 

og ýmsar aðrar hagnýtar upplýsingar um skólahald leikskólans, faglegt starf, tölulegar 

upplýsingar um fjölda og samsetningu barnahópsins og starfsmannahald. Í starfsáætlun er gerð 

grein fyrir skipulagningu og áherslum í foreldrasamstarfi og samstarfsaðila s.s. aðra leikskóla og 

grunnskóla ásamt stoðþjónustu. Einnig er gerð grein fyrir nýjum verkefnum sem leikskólinn 

hefur ákveðið að vinna t.d. þróunarverkefnum og upplýsingar um innra og ytra mat og 

umbótaáætlun sem er unnin úr því mati. Starfsáætlun Brimvers - Æskukots er hægt að nálgast á 

heimasíðu leikskólans. 

14. Áætlanir  

Almennri áætlanagerð í skólum er ætlað að skipuleggja ytri ramma skólastarfsins og halda því í 

nauðsynlegum skorðum. Það má segja að þær þjóni fremur þeim tilgangi að viðhalda stöðugleika 

í skólastarfinu en að breyta því. Áætlanir sem tengdar eru breytingum og þróunarstarfi í skólum 

kallast þróunaráætlanir, þær hafa aftur á móti það að markmiði að koma á breytingum á 

skólastarfinu og festa þær í sessi og verða birtar í starsáætlun Brimvers - Æskukots.  

14.1. Jafnréttisáætlun  

Jafnréttisstefna Heilsuleikskólans Brimvers-Æskukots er þríþætt hún snýr að: 

¶ nemendum 
¶ foreldrum 
¶ kennurum og starfsmönnum skólans 

 
Hún nær til jafnréttis kynjanna samkvæmt lögum nr. 10/2008, um jafna stöðu og jafnan rétt 

kvenna og karla, einnig tekur hún mið að jafnréttistefnu sveitarfélags Árborgar 2013-2015. Í 

http://brimver.arborg.is/













